Тренинг сабақтың тақырыбы:
Бала тәрбиесінде ата - ана, оқушы, мұғалім үштігінің ынтымақтастықта жұмыс жасауын дамыту
Мақсаты: Ата - ана, оқушы, мұғалім үштігінің ынтымақтастықта жұмыс жасауын дамыту,бала тәрбиесінің бағбаны-ата-ана мен мұғалім екенін ұғындыру. Оқушы мен ата - ана, мұғалім арасындағы кикілжіңді болдырмайтын қарым - қатынас орнату бір бірінің жан дүниесіне үңіліп, түсіне білуге, сыйластық, мейірімділік, әділдік пен адалдыққа шақыру.
Көрнекігі: Интерактивті тақта, ресурстар мен стикерлер.

Қатысушылар: Ата-аналар,оқушылар және мұғалімдер.

Жүрісі:

-Салеметсіздер ме,құрметті қонақтар?! Сіздерге ата - ана, оқушы, мұғалім үштігінің ынтымақтастықта жұмыс жасауын дамыту үшін қолдануға болатын тренинг көрсетемін. Барлығымыз ортаға шығып айнала шеңбер құрып тұрайық.
Қазір мен сіздермен танысу және алдағы жұмыстарымызды жасауға психологиялық дайындық мақсатында «Байланыс» тренингін өткіземіз.
Әр қатысушы өзін таныстырып, жіпті қолдарына бір орап келесі адамға береді, ол адам тура осылай қайталайды. Барлығы орап болған соң Қараңыздаршы мына жібіміз неге ұқсап тұр. Бұл адамдардың бір – бірімен қарым - қатынасы. Біздің мысалымызда бұл ата - ана, оқушы, мұғалім, үштігінің байланысы. Ал енді осы байланыс бір жерден босап шығып кететін болса, не болар еді? Қалай ойлайсыздар?

Жақсы барлықтарыңызға рахмет, орындарыңызға бара берулеріңізге болады.
Бұл жұмыс адамдардың арасындағы байланыстың жіптей жұқа, жіңішке екенін көрсетеді. Топқа бөлу. Түрлі түсті кәмпиттер арқылы  3 топқа бөліп аламын.
Үштік одақ жұмысымен өзектілігімен таныстырайын.
· Ата-ана – бұл баланы өмірге әкелуші және өсіріп тәрбиелеуге, оқытуға міндетті әрбір адам. Оның құқықтары мен міндеттері Балалар құқығы конвенциясында ҚР Білім туралы заңында, ҚР-ның кешенді тәрбие бағдарламасында бағытталған және мемлекет тарапынан қорғалады, қадағаланады
· Бала- бұл кәмелеттік жасқа жетпеген әрбір адам. Оның құқықтары , балалар құқығы конвенциясында ҚР-ның Білім туралы заңында белгіленген және мемлекет  тарапынан қорғалады.
· Мұғалім- ҚР-ның Білім туралы Заңымен, ҚР-ның кешенді тәрбие бағдарламасымен, Жастар саясаты тұжырымдамасымен айқындалған мемлекеттік білім және тәрбие беру саясатын жүзеге асырушы тұлға. 
Үштік одаққа тапсырмалар беріліп, плакат таратылады:
Бұл тапсырманың мақсаты -Мұғалім ата - ана оқушы үштіктігін әр қырынан талдап, бір – бірінен не талап етілетінін анықтап алу үшін қолданылады.
Құрметті мұғалімдер Интерактивті тақтаға назар аударыңыздар.

Отбасы туралы,мұғалімдер мен оқушылар туралы ойларын толықтыру,слайдпен жұмыс.

І тапсырма: «Ой қозғау»
1 топ- оқушылар 
-Ата-ана  сіздер үшін кім?

-Мұғалім  қандай болуы керек? 

2 топ - . Ата-аналар тобына:

 -Сіздер үшін бала кім?

-«Болашақ» мектеп сіздердің ойларыңызша қандай  болуы тиіс?

3 топ -  мұғалімдер тобына:

- Сіздің ойыңызша оқушы қандай болуы тиіс?
- «Ата-анаға» қандай тілектер айтасыз?
ІІ тапсырма: «Жағдаяттық сұрақтар»
2-топ – ата-ана 
Сіз үйде тығыз бір жұмыс істеп жатырсыз. Балаңыз өзіне көңіл аударғанын қалайды. Сіз не істер едіңіз?
3-топ – мұғалім 
Оқушыға сіз нашар баға қойдыңыз, оқушы үйіне жылап барып, ата-анасына шағымданды, ата-ана сізге телефон шалып ренішін білдірсе не айтар едіңіз?
1- топ- оқушы
Ата-анаң, ертең қонаққа барамыз, сабаққа бармай-ақ қойсаң қайтеді деді, ал ертең мұғалім бақылау жұмысын жазамыз сабақта
2-топ – ата-ана 
Балаңыз мектепте  сыныптас достарымен ренжісіп қалды, сізге келіп шағымданды, сіздің әрекетіңіз?
3-топ – мұғалім 
Сіздің сабағыңызда  оқушы сабаққа көңілі болмай, тыңдамай ренжулі отырды, ал сізге жаңа сабақ түсіндіру керек, не істейсіз?
1- топ- оқушы
Сен бүгін сабаққа дайын болмадың, оның қандай себептері болуы мүмкін деп ойлайсыңдар?

ІІІ . Жасырын хат: 
Ерте-ерте-ертеде… әлі адамдар әріп танымаған уақытта да, олар бір біріне хат жазған екен.Қалайша? 


Олар сурет салуды біліпті.Бүгін біз соны үйренеміз.Өз қарсыластарыңызға сурет арқылы қысқаша ғана ойларыңызды жеткізесіздер. Әр бір топқа белгілі бір сөйлемдер беріледі. Берілген тапсырманы ватманға сурет арқылы салады. 
          Бүгін маған сағат алтыда телефон соқшы. 

Бүгін жұмыстан кейін кинотеатрға барайық. 

Жексенбі күні сағат үште менің туған күніме кел. 
Рефлекция «Тілек ағашы»
Қорытынды сөз: Елбасымыз Нұрсұлтан Назарбаев «Сіздер мен біздер тек болашақ буынды ғана емес жалпы адамзаттық қадір-қасиеттердің мән- маңызын түсінетін жаны да, тәні де таза білімді патриот азаматтар буынын тәрбиелеуге міндеттіміз» дейді. Ендеше бала тәрбиесіне тобасы ,мектеп,оның араласатын ортасы әсерін тигізбек. Жалпы бала тәрбиесі назардан тыс түспейтін ең маңызды да өзекті мәселе. Сондықтан да, мұғалім – оқушы - ата-ана тығыз байланыста жұмыс жасау керек.


Тәжірибе 
Бүгін маған сағат алтыда телефон соқшы.
Бүгін жұмыстан кейін кинотеатрға барайық.
Жексенбі күні сағат үште менің туған күніме кел.
